
 SEQ CHAPTER \h \r 1Voorbeelddokument 1:
SEKONDERINGSOOREENKOMS

AANGEGAAN TUSSEN DIE VOLGENDE PARTYE:

1.
DIE STURENDE GEMEENTE VAN DIE NEDERDUITSE GEREFORMEERDE KERK IN SUID-AFRIKA:

Naam: 



NG Gemeente Potchefstroom-Noord
Posadres: 



Posbus 20865, Potchefstroom, 2520, Suid-Afrika

Telefoon: 



+27-018-2945084 
Faksimilee: 



+27-018-2975031

E-posadres: 



info@ngnoord.org.za
2.
DIE GESEKONDEERDE SENDELING-LERAAR UIT DIE NEDERDUITSE GEREFORMEERDE KERK:

Naam:




Ds Hermanus Taute

SA-Identiteitsnommer:



SA Posadres:





SA Telefoonnommer:


+27-018-2974844 of +27-082-7171088

SA Faksnommer:


+27-018-

SA E-posadres:


taute@ngnoord.org.za
3.
DIE SINODALE KOMMISSIE VAN DIE IGREJA REFORMADA EM PORTUGAL - IN PORTUGAL:

Posadres:





Telefoonnommer:




Faksnommer:





E-posafres:





4.
DIE ONTVANGENDE GEMEENTE VAN DIE IGREJA REFORMADA EM PORTUGAL ONDER WIE SE TOESIG DIE GESEKONDEERDE SAL DIENS DOEN IN PORTUGAL:

Naam:




Igreja Reformada em Portugal - Lisboa (Massamá)

Posadres:





Telefoonnommer:


Faksnommer:





E-posadres:





DIE PARTYE HIERBO KOM SOOS VOLG MET MEKAAR OOREEN:
1.
SEKONDERINGSGRONDSLAG

Die sturende (sekonderende) NG Kerk-gemeente, Potchefstroom-Noord, stel ds Hermanus Taute as ‘n ten volle gelegitimeerde en geordende predikant van die NG Kerk op voltydse basis en vir ‘n onbepaalde tyd  aan die ontvangende IRP-gemeente, Lisboa (Massamá),  beskikbaar vir gesekondeerde diens in Portugal as sendeling-leraar vir die ontvangende gemeente. Aangesien die gesekondeerde sendeling-leraar voltydse diens moet lewer, sal hy nie toegelaat word om ander ekonomiese bedrywighede te onderneem waardeur sy inkomste aangevul word nie. Slegs wanneer ander ekonomiese bedrywighede primêr in verband staan met die bevordering van die kerklike bediening - en al die partye skriftelik daartoe ingestem het - kan sulke ander bedrywighede deeltyds en addisioneel tot sy ampsdiens in Portugal onderneem word.

2.
OORKOEPELENDE SAMEWERKINGSOOREENKOMS

Die dienslewering van die gesekondeerde sendeling-leraar aan die kerk in Portugal is onderhewig aan die riglyne van die Samewerkingsooreenkoms wat die IRP en die Sinode van Noord-Transvaal van die NG Kerk met mekaar aangegaan het. Alle partye tot hierdie sekonderingsooreenkoms moet hulle deurlopend van die inhoud daarvan vergewis en die inhoud daarvan in hulle optrede verreken. Hierdie samewerkingsooreenkoms word as Bylae 1 hierby aangeheg.

3.
DIENSVERHOUDING EN KERKLIKE INTEGRERING

Die gesekondeerde sendeling-leraar sal amptelik die werknemer - en die NG Gemeente Potchefstroom-Noord sal amptelik die werkgewer - wees, met al die wetlike implikasies daaraan verbonde. Die gesekondeerde sendeling-leraar sal die volle ampsbevoegdheid van ‘n geordende leraar in die IRP geniet,  en die werksaamhede - soos hierin ooreengekom - ten bate van die IRP-gemeente Lisboa (Massamá) en die IRP in wyer verband verrig. Hy en sy eggenote sal alle lidmaatsvoorregte en verantwoordelikhede van lidmate in die IRP-gemeente Lisboa (Massamá) hê, en kragtens hierdie ooreenkoms sal hy ook namens die kerkraad van die ontvangende IRP-gemeente sitting hê op die vergaderings van die IRP in wyer verband. Hy en sy eggenote sal ook gedurende hulle tye van diens in Portugal onder die opsig en tug van die IRP val.

4.
GELOOFSENDING

Die gesekondeerde sendeling-leraar is ‘n “geloofsendeling” wat vir die werwing van sy eie finansiële vergoeding verantwoordelik is. Sy lewensonderhoud is tans nie die verantwoordelikheid van die ontvangende IRP-gemeente of die IRP in wyer verband nie. Hy sal dus moet staatmaak op finansiële ondersteuning vanuit veral Suid-Afrika vir sy basiese lewensonderhoud - en daarom sal hy ook deur die ontvangende IRP-gemeente vir tydperke - soos in hierdie ooreenkoms uitgespel - vrygestel moet word van diens om sodanige steunwerwing te kan doen. 

5.
FINANSIËLE AANSPREEKLIKHEID VAN DIE IRP

Die ontvangende  IRP-gemeente Lisboa (Massamá) sal kragtens hierdie ooreenkoms nie aanspreeklik wees vir die voorsiening van die gesekondeerde se salaris, pensioen, medies, behuising, water en elektrisiteit, eiendomsbelasting, bateversekering, en die basiese reistoelae nie. Vir sover as wat sy ampsdiens in Portugal eise stel wat sy basiese reistoelae te bowe gaan, sal die kerkraad van die ontvangende IRP-gemeente in oorleg met die gesekondeerde sulke reistoelae aan hom persoonlik moet aanvul - met kennisgewing van besonderhede aan die kerkraad van die sturende NG Kerk-gemeente. Die koste verbonde aan bedieningsprojekte in Portugal sal vir die rekening van die ontvangende IRP-gemeente self wees. Donasies mag moontlik van tyd tot tyd op ‘n vrywillige basis deur die sturende NG Kerk-gemeente vir bedieningsprojekte waarby die gesekondeerde betrokke is, geskenk word.

6.
HANTERING VAN FONDSE

Die ontvangende IRP-gemeente onderneem om behulpsaam te wees met fondsoorplasings vanuit Suid-Afrika ten bate van die gesekondeerde sendeling-leraar en, indien sulke fondse namens hom ontvang en uitbetaal word, die vloei van sulke fondse noukeurig te boekstaaf. Gelde wat vir spesifieke bedieningsprojekte vanaf die sturende NG Kerk-gemeente ontvang word, moet apart van bovermelde fondse geadministreer word. Indien die gesekondeerde enige finansiële hulp of donasies tydens sy diens aan die IRP ontvang, moet hy daarvoor ‘n kwitansie uitreik - hetsy namens sy stuurgemeente (as dit vir sy persoonlike onderhoud bedoel is) óf namens die ontvangende IRP-gemeente (as dit vir ‘n spesifieke bedieningsprojek bedoel is). Sulke ontvangste moet dadelik deur die gesekondeerde aan die betrokke kerkraad verklaar word - en sy kwitansieboekies moet aan die einde van elke boekjaar vir ouditering voorgelê word aan die betrokke kerkrade.

7.
BYSTAND AAN GESEKONDEERDE

Die gesekondeerde sendeling-leraar is vir die verkryging van sy eie behuising en vervoer verantwoordelik. Die ontvangende IRP-gemeente se kerkraad sal egter help met goeie inligting en advies om hom in staat te stel om doelmatige behuising en vervoer te vind. Bystand sal ook aan hom verleen word om sy belasting, banksake, versekering en mediese sorg in Portugal bevredigend gereël te kry.

8.
BEDIENINGSFOKUS VAN GESEKONDEERDE

Dit sal die primêre taak van die gesekondeerde sendeling-leraar wees om saam met die kerkraad en lidmate van die IRP-gemeente Lisboa (Massamá) en die IRP in wyer verband daarna te streef om die lidmate van die IRP in Portugal te laat vermeerder, hulle op te bou in hulle geloof en hulle toe te rus vir hulle diens en getuienis as kerk van die Here in Portugal en verder. Die partye kom ooreen om in die gemeentebouprosesse veral gebruik te maak van die liggaamsmodel van kerklike bediening waarin elke lid met sy/haar geestesgawes ‘n onontbeerlike funksie het om te vervul en geroepe is om hom-/haarself in samewerking met die ander lidmate te wy aan diens en getuienis. Klem behoort gelê te word op evangelisering, dissipelopleiding, groepwerk en die ontwikkeling van geskikte leierselement. Laasgenoemde mag ook die teologiese opleiding van geskikte kandidate vir kerklike bediening in die IRP insluit. Sorg moet gedra word dat die gesekondeerde se diens aan die IRP nie blote instandhoudingsbediening volgens die herder-kudde-model alleen sal wees nie.

9.
VERSLAGLEWERING

Dit sal die verantwoordelikheid van die gesekondeerde wees om gereeld by kerkraadsvergaderings van die IRP-gemeente Lisboa (Massamá) sowel as by dié van die sturende NG Kerk-gemeente Potchefstroom-Noord skriftelik verslag te doen van die ampswerk wat hy ten bate van die kerk in Portugal gedoen het. Die gesekondeerde sendeling-leraar behoort weekliks (volgens sy diensooreenkoms met sy werkgewer in Suid-Afrika) ten minste 45 ure diens te lewer op die flexityd-grondslag. Sorg behoort egter deur die kerkraad van die ontvangende IRP-gemeente gedra te word dat die gesekondeerde werker homself nie ooreis en uitbrand nie.

10.
VERLOF

Die werkgewer van die gesekondeerde, nl. die sturende NG Kerk-gemeente, stel die verlof van die sending-leraar vas en laat hom toe om onder normale omstandighede jaarliks vir hoogstens tien weke uit Portugal afwesig te wees. Hiervan is 6 weke gewone verlof en ‘n verdere vier weke moet gebruik word vir steunbasisontwikkeling en verhoudingsbou met sy sturende NG Kerk-gemeente. Hy kwalifiseer egter na drie jaar in diens van sy primêre werkgewer vir 30 dae langverlof, wat jaarliks daarna met 10 dae per jaar sal toeneem. Tydens sy langverlof hoef hy ook nie in Portugal te wees nie. Verder is hy tydens sy dienslewering in Portugal geregtig op die nasionale Portugese vakansiedae, behalwe wanneer dit ‘n kerklike vakansiedag is waarop eredienste tradisioneel gehou word. Hy sal sulke eredienste wel moet behartig. Hy sal ook geregtig wees op verlof vir gesinsverantwoordelikheid (menslikheidsverlof) soos deur sy primêre werkgewer goedgekeur. Siekteverlof, soos in sy dienskontrak met sy primêre werkgewer aangegaan (120 dae in ‘n drie-jaar-siklus), is ook beskikbaar. Sekere voorwaardes geld. Hy behoort egter altyd die kerkraad van die ontvangende IRP-gemeente in sy skakeling met sy sturende gemeente oor alle verlof te ken. Indien die kerkraad van die ontvangende IRP-gemeente enige probleme ervaar in verband met die tye van verlof en siekverlof wat die gesekondeerde in Portugal neem, behoort die kerkraad van die sturende gemeente daaroor gekonsulteer te word. Die kerkraad van die IRP-gemeente Lisboa (Massamá) hou ook noukeurig rekord van alle verlof geneem tydens die gesekondeerde se dienstye in Portugal - en stuur die inhoud hiervan aan die einde van elke jaar na die sekonderende kerkraad in Suid-Afrika vir rekonsiliasie..

11.
WANGEDRAG

Indien die gesekondeerde sendeling-leraar hom tydens sy verblyf in Portugal aan oortredings of vergrype sou skuldig maak, ondersoek die plaaslike kerkraad die saak amptelik volgens die Kerkorde van die IRP - en stel die sturende gemeente se kerkraad amptelik en skriftelik van die bevindinge en aanbevelings in kennis. Indien die oortredings van sodanige aard was dat verdere dienslewering in Portugal ongewens of problematies sou wees, word die sturende gemeente se kerkraad onverwyld - maar vertroulik - skriftelik daaroor ingelig. Dit sal dan die sturende gemeente se kerkraad se verantwoordelikheid wees om die gesekondeerde sendeling-leraar onverwyld na Suid-Afrika terug te roep en in die lig van die verslag van die ontvangende IRP-gemeente oor verdere optrede te besluit.

12.
PROBLEEMVOORKOMING

Al die partye betrokke by hierdie sekonderingsooreenkoms is daarop geregtig om te enige tyd en oor enige saak waaroor daar ontevredenheid bestaan, met die ander partye in gesprek te gaan. Trouens, al die partye onderneem om ter wille van die groter saak onder alle omstandighede deursigtig en met integriteit op te tree. Alles moontlik sal gedoen word om vroegtydig en doeltreffend met mekaar te kommunikeer oor enige probleme wat voorsien word of wat nog nie opgelos is nie.

AMPTELIK AANVAAR EN ONDERTEKEN DEUR DIE (GEVOLMAGTIGDES VAN DIE) BETROKKE PARTYE:

1.
SEKONDERENDE NG KERK-GEMEENTE POTCHEFSTROOM-NOORD:

....................................................................
............................................................................

(Handtekening)
(Datum)

.....................................................................
............................................................................

(Naam in drukskrif)
(Hoedanigheid van ondertekenaar)

2.
GESEKONDEERDE SENDELING-LERAAR, DS HERMANUS TAUTE:

....................................................................
............................................................................

(Handtekening)
(Datum)

.....................................................................
............................................................................

(Naam in drukskrif)
(Hoedanigheid van ondertekenaar)

3.
SINODALE KOMMISSIE VAN DIE IGREJA REFORMADA EM PORTUGAL:

....................................................................
............................................................................

(Handtekening)
(Datum)

.....................................................................
............................................................................

(Naam in drukskrif)
(Hoedanigheid van ondertekenaar)

4.
ONTVANGENDE IRP-GEMEENTE LISBOA (MASSAMÁ):

....................................................................
............................................................................

(Handtekening)
(Datum)

.....................................................................
............................................................................

(Naam in drukskrif)
(Hoedanigheid van ondertekenaar)

Bladsy  
 van  4
Bladsy  
 van  4

